
YELELA
1. Iphepheli LINEENGABA EZINTATHU, u-A, B kanye no-C.
ISIGABA A:  Amatheksti wokuzitlamela (50)
ISIGABA B: Amatheksti amade wokuthintana (30)

ISIGABA C: Amatheksti wokuthintana amithombo, anikela ilwazi,
abukelwako kanye naweendlela ezahlukahlukeneko

zokuthintana (20)
2. Khetha imibuzo ukuya ngemiyalo onikelwe yona.
3. Phendula umbuzo OWODWA esigabeni ngasinye.
4, Thoma umbuzo NGAMUNYE ekhasini ELITIHA.
5. Kufuze utlame isib: umebhenggondo, umgwalo/amaflowutjhadi/amagama

amumongo, ubuyekeze bewulungise neemphoso emsebenzinakho.
Umtlamakho awuvele nanyana ubonakale NGAPHAMBI kwendaba.

6. Niyayeleliswa kobana nisebenzise okungenani imizuzu ema-80
KUSIGABA A, imizuzu ema-40 KUSIGABA B bese kuthi imizuzu ema-30
kube NGEYESIGABA C. limpendulo azinikelwe iinomboro ezifana nalezo
eziseenhlokwaneni ezinikelweko.

7. Tlola ngesandla esihle nesibonakalako.

8. Ngileyo naleyo pendulo ayinikelwe isihloko sayo.

9. Ukupeledwa kwamagama kanye nokwakhiwa kwemitjho kuzokuyelelwa
Khulu.

ISIGABA A: AMATHEKSTI WOKUZITLAMELA
UMBUZO 1
Khetha isihloko ESISODWA utlole ngaso indaba engaba magama ama-340-390.

Kufanele utjengise umtlamakho wokuthoma (kungaba ngokukodwa kilokhu:
umebhenggondo/idayagramu/amaflowutjhadi/amagama agakathekileko).

1.1 Tlola indaba uhlathulule izehlakalo ezingakhange zikuphathe kuhle

emnyakeni wakho wegreyidi le-12. [50]
1.2 Amalangana la iinkhulu zombuso zitholakala zinesandla ekukhwabaniseni

iimali zomthelo wabantu beSewula Afrika. Tlola indaba uvumelane nofana

uphikisane nombono lo. [50]
1.3 Tlola indaba uveze ubuhle nobumbi bokusebenza amatorho ngamaholideyi

nangeempelaveke nawumntwana wesikolo. [50]
1.4 Tlola indaba uveze amaghinga angenziwa ukulwisana nobukhohlakali

enarheni yekhethu. [50]
15 Tlola indaba ucoce ngongakwenza nange unikelwa ithuba lokobana ubeke

nofana wenze imithetho ezokulawula isikolo senu. [50]
1.6 Ukukhangiswa nokuthengiswa kwegwayi kufanele kuthathwe njengezenzo

ezingasisemthethweni. Tlola indaba uvumelane nofana uphikisane nombono

lo. [50]

1.7 Qalisisa iinthombe ezingenzasi, ukhethe ESISODWA bese utlola indaba
oyisusele kiso. Nikela indabakho isihloko esiyifaneleko.

1.7.1 1{ 1]

[50]

1.7.2

[50]

IMITLOMELO YESIGABA A: 50

ISIGABA B: AMATHEKSTI AMADE WOKUTHINTANA

UMBUZO 2

Khetha isihloko ESISODWA bese utlola ngaso ngamagama ali-100 kufika kwali-120.

2.1 Uphase ngamalengiso igreyidi-12 begodu wamukelwe ezikweni lefundo
ephakamileko. Otjhoda ngakho yimali ezokuraga umnyaka owodwa

ngaphambi kobana ungathola umfundaze. Tlolela umfowenu osele ahlala
kwakhe nomkakhe incwadi ubabawe bona bakusize. Bahlathululele bona

kugakatheke kangangani bona bakusize. [30]
2.2 Nihlongakalelwe ngumalumakho obekangudorhodere. Tlola umlando wakhe

ozokufundelwa abantu abazabe beze esilahlweni sakhe. [30]
2.3 UNgqgongqotjhe  wezeFundo esifundeni sangekhenu ubawe bona

njengabafundi nimtlolele umbiko ohlathulula iinzathu ezenza abafundi
besikolo senu abasegreyidini le-10 nele-11 bangaphumeleli ekupheleni
komnyaka. Tlola loyo mbiko. [30]

2.4 Ubabakho uthokoze umsebenzi waphuma nesamba semali. Wakhe
amakamura wokulalisa iimvakatjhi ezivela eenarheni ezihlukahlukeneko
nezenarha le. Tlola ibhrowutjha enizokwazisa ngayo iimvakatjhi
ngamakamura wekhenu la. [30]

IMITLOMELO YESIGABA B: 30

ISIGABA C:  AMATHEKSTI WOKUTHINTANA AMITHOMBO, ANIKELA ILWAZI,
ABUKELWAKO KANYE NAWEENDLELA EZAHLUKAHLUKENEKO
ZOKUTHINTANA.

UMBUZO 3
Khetha isihloko ESISODWA bese utlola hgaso ngamagama ama-80 kufika kwali-100.

3.1 Nisungule irhwebo elikhambe lipheka ukudla kwesintu eendaweni lapha
kuhlangene abantu ngobunengi, njengemihlanganweni nemasosayidini. Tlola
Iphostara wazise umphakathi bona nawufuna ukuphekelwa ukudla kwesintu
ungasazala inarha ungazi bona utjhingephi ngombana nina nikhona.

3.2 Bewukhambele umnyanya wamasiko ebewubanjwe mrhatjho wangekhenu
uwubambele endaweni ekude. Ngebanga lokobana isithuthi sabo sibesincani
nakubuywako, bakuthengele ithikithi bona ubuye ngesiphaphamtjhini. Tlolela
umhleli wekhambo leli iposkarada umazise ngekhambo lakho nawubuyako.

3.3 Unomngani waku-Face Book ofuna ukuza ekhenu azokuhlola ngebanga
lokobana uphuke umlenze nabegade nizibandula esighemeni senu.
Ngetjhudu elimbi akakwazi ekhenu. Mtlolele iinkomba ezikhambisana
nesigaba esiyihlathululo yazo ukusuka erenkeni ekulu yamateksi ukufika
ekhenu.

IMITLOMELO YESIGABA C:
INANI LOKE:

